
Røldal-Suldal kraftverk - justert utbyggingsløsning for opprusting og utvidelse  

Vi viser til dykkar høyringsbrev 17.06 d.å. om justert søknad for nye kraftverk i Røldal-
Suldalsvassdraget. 

Vi merkar oss at at søkaren legg fram forslag til justert manøvrering av Holmavatnet, og at 
Isvatnet likevel vil bli regulert som tidlegare (i staden for å renne fritt ned i Holmavatnet). 

Forslaget for Holmavatnet er at det på nærmare gitte vilkår skal isleggast, men at det skal 
kunne gå føre seg pumping og tapping av vatnet under isen. Det er vanskeleg for oss å forstå 
at ei slik manøvrering skal kunne oppretthalde eit stabilt isdekke på vatnet gjennom vinteren, 
og dermed trygge forhold for beitevandringa til villreinen i området. 

Villreinen i området er ein nær trua art, det er ein ansvarsart for Norge, og parallelt med 
planar for vidare kraftutbygging i beiteområda til reinen, går før seg planlegging av tiltak for å 
sikre leveområda til arten.  

På denne bakgrunnen blir det meiningslaust å gi løyve til nye inngrep som kan forringe 
leveområda til villreinen. Og skulle ein vera i tvil om verknaden av inngrepet, burde ein legge 
føre var-prinsippet til grunn i staden for å satse på at dette kan gå bra. 

Planane for endra regulering vil endre isforholda på vatnet, og redusere periodane der det vil 
vera trygt å bruke isen som trekkveg og holmane i vatnet som beiteområde. Dette vil vera 
negativt for villreinen, og må derfor tilleggast avgjerande vekt i vurderinga av 
utbyggingsplanane. 

Det blir peika på at isforholda også kan bli påvirka av framtidige klimaendringar, og at det 
kan vera muleg å tenkje seg avbøtande tiltak, men for Naturvernforbundet må det 
grunnleggande formålet med tiltak i heia vera å legge til rette for betring av leveområda til 
villreinen, ikkje forringe dei. 

På denne bakgrunnen står vi fast på vårt syn om at det ikkje må bli gitt løyve til pumping i 
Holmavatnet i den perioden vatnet naturleg vil vera islagt, som vi antar er ca. desember – 
mars/april. 

